
143. fundur Skipulags- og umhverfisráðs Húnaþings vestra haldinn í Ráðhúsinu að Hvammstangabraut 5 Hvammstanga, mánudaginn 7.apríl 2008 kl. 16:30.
1. Grenndarkynning vegna byggingarleyfisumsóknar að Norðurbraut 10. 
Jón Loftur Ingólfsson mættur kl. 16:30 til viðræðna við Ráðið vegna umsóknar um byggingarleyfi fyrir íbúðarhús nr. 10 við Norðurbraut á Hvammstanga. Ráðið kynnti fyrir Jóni umsögn frá Yngva Þór Loftssyni landslagsarkitekti, í umsögninni leggur Yngvi m.a. til að gólfkóti bílskúrs verði 19,9 m (gólfkóti íbúðarhúss 20,1 m). Jón fellst á þessar tillögur.
Jón vék af fundi kl. 17:12
Oddur Sigurðarson mættur kl. 17:14 til viðræðna við Ráðið, er með fullt umboð frá Sigrúnu Soffíu Harðardóttur kt. 200760-4339 til að annast hagsmunagæslu sameiginlegrar húseignar þeirra að Norðurbraut 12 Hvammstanga, er varðar grenndarkynningu á fyrirhugaðri húsbyggingu að Norðurbraut 10 Hvammstanga. Ráðið kynnti fyrir Oddi umsögn frá Yngva Þór Loftssyni. Oddur getur fallist á að gólfkóti íbúðarhúss Norðurbrautar 10 verði að hámarki 19,95 m. Einnig samþykkir hann staðsetningu húss innan byggingareits eins og kynnt hefur verið með tillit til austur og vestur marka reitsins og þriggja metra fjarlægð frá lóðamörkum Norðurbrautar 10 og 12. Það er honum einnig að meinalausu að staðsetning hússins verði austar í lóðinni en byggingareitur gerir ráð fyrir ef þess er óskað.
Oddur vék af fundi kl. 18:09
Eftirfarandi eru samandregnar athugasemdir frá Oddi Sigurðarsyni og Sigrúnu Soffíu Harðardóttur eigendum að Norðurbraut 12 Hvammstanga.
I.  Gerð er krafa um að gólfkóti hússins að Norðurbraut 10 verði 19,77 fyrir íbúð og 19.62m fyrir bílskúr. 
II.  Gerð er krafa um að fremstu framhliðar húsanna að Norðurbraut 10 og 12 verði í sömu fjarlægð frá götu.
III. Gerð er krafa um að fjarlægð hússins á lóð nr.10 frá lóðarmörkum verði það mikil að hún skerði ekki framtíðaráform lóðarhafa á nr. 12 um byggingu sólstofu.
IV. Athugasemd er gerð við staðsetningu húss.
 V. Fullyrt er að söluverðmæti eigna að Norðurbraut 12 muni rýrna ef kynnt tillaga að    byggingu á Norðurbraut 10 nái fram að ganga.
Að fenginni umsögn Yngva Þórs Loftssonar landslagsarkitekts og yfirferð ráðsins eru svörin eftirfarandi.
I. Skipulags- og umhverfisráð getur fallist á að teknu tilliti til hæðarmunar lóðanna að Norðurbraut 10, 12 og Fífusunds 21 að gólfkóti íbúðarhúss á lóð nr. 10 verði 20,1 m.
II. Skipulags- og umhverfisráð telur að vegna legu götunnar (Norðurbrautar) sé eðlilegt að hús á lóð nr. 10 verði staðsett innar í lóðinni en hús á lóð nr. 12.
III. Varðandi fjarlægð nýbyggingar að Norðurbraut 10 til aðliggjandi húsa. Þar sem veggir þeirra eru REI-60 og gluggar sem vísa að húshlið innan skynsamlegra marka (1 -2 m2), getur slökkviliðsstjóri fallist á að fjarlægð fyrirhugaðrar garðstofu að Norðurbraut 12 og nýbyggingar á lóð nr.10 verði að lágmarki 6m.  
IV. Sjá svar við athugasemd II 
V. Ráðið telur að söluverðmæti sé huglæg stærð sem erfitt sé að fullyrða um.

